
|| caturtho:'dhyāyaḥ ||  

viṣṇurbrahma tathā dātetyevaṃ nityamupāsanam |  

kāryamāpadyapi brahma tena yātyaparokṣatām || 1 ||  

prārabdhakarmaṇo:'nyasya jñānādeva parikṣayaḥ |  

aniṣṭasyobhayasyāpi sarvasyānyasya bhogataḥ || 2 ||  

uttareṣūttareṣvevaṃ yāvadvāyuṃ vimuktigāḥ |  

praviśya bhuṃjate bhogāṃstadaṃtarbahireva vā || 3 ||  

vāyurviṣṇuṃ praviśyaiva bhogaścaivottarottaram |  

utkramya mānuṣā muktiṃ yāṃti dehakṣayāt surāḥ || 4 ||  

arcirādipathā vāyuṃ prāpya tena janārdanam |  

yāṃtyuttamā naroccādyā brahmalokāt sahāmunā || 5 ||  

yathāsaṃkalpabhogāśca cidānaṃdaśarīriṇaḥ |  

jagatsṛṣṭyādiviṣaye mahāsāmarthyamapyṛte || 6 ||  

yatheṣṭaśaktimaṃtaśca vinā svābhāvikottamān |  

ananyavaśagāścaiva vṛddhihrāsavivirjitāḥ |  

duḥkhādirahitā nityaṃ modaṃte:'virataṃ sukham || 7 ||  

pūrṇaprajñena muninā sarvaśāstrārthasaṃgrahaḥ |  

kṛto:'yaṃ prīyatāṃ tena paramātmā ramāpatiḥ || 8 ||  

namo namo:'śeṣadoṣadūrapūrṇaguṇātmane |  

viriṃciśarvapūrveḍyavaṃdyāya śrīvarāya te || 9 ||  

|| iti śrīmadānaṃdatīrthabhagavatpādācāryaviracita brahmasūtrāṇubhāṣye 

caturtho:'dhyāyaḥ ||  

|| iti śrīmadaṇubhāṣyam || 


